
28 November 2008
 

      
Wêreld vigsdag: 1 Desember 2008

a)  Die 1ste Desember is Wêreld-Vigsdag. Op die dag word gefokus op ‘n pandemie wat almal raak, maar ook in besonder ons in Suid-Afrika en daarmee ook die gemeentes in die NG Kerk. 
b)  Gemeentes word versoek om die Sondag voor of na 1 Desember in hulle eredienste aan hierdie saak aandag te gee. 
c)  Die Vigsforum van die NG Kerkfamilie het die aangehegte brosjure opgestel om gemeentes/ dominees hiermee behulpsaam te wees. 
 

16 Dae van optrede met die oog op GEEN geweld teen vroue en kinders

a)  Hierdie aksie word jaarliks reg oor die wêreld van stapel gestuur. Dit begin op 25 November 2008 en duur tot 10 Desember 2008. 
b)  Ons is almal bewus van die omvang van hierdie probleem in ons land. Van ons eie lidmate ly ook in hierdie verband- navorsing wys dit mos duidelik. 
c)  Gemeentes word versoek om in hulle programme vir die volgende weke ook hieraan aandag te gee. Indien dit ook in ‘n erediens kan gebeur, soveel beter. 
d)  Daar is ‘n webwerf beskikbaar waar meer inligting verkry kan word- gebruik dit gerus: www.womensnet.org.za/16days/  
 
 

 Hoopgewende verhale: Konferensie van plaaslike Getuienisforums 

Op Maandag 24 November het ‘n wonderlike gebeurtenis by die VGK-Dienssentrum in Stormvoëlstraat naby Mamelodi plaasgevind.  Dertig Christene van die NG Kerk en die VGKSA het saam gekonfereer en met mekaar gedeel oor die groot dinge wat die Here by hulle in die plaaslike getuienisforums doen. Sommiges is predikante, ander is gewone lidmate, en nog ander ouderlinge of geestelike werkers.  (Hier en daar was ook ‘n geestelike werker wat nie ‘n lidmaat van die VGK is nie).  Een ding het almal egter saamgebind: die geloof dat die opgestane Here Jesus deur sy Gees ook vandag nog besig is om sy oes in te samel en sy kerk en koninkryk te bou.  Nee, eintlik is daar twee dinge, of nog beter, eintlik drie, wat ons saambind: ook nog die geloof dat hy ons in die proses as sy gestuurdes wil gebruik, en laastens dat ons dit die heel beste kan doen wanneer ons hande vat en dit as wit en swart Christene saam doen.

Vir bykans twee-en-'n-half uur het ons oor en weer na mekaar se verhale geluister - wit en swart afgevaardigdes van Koedoeskop (Kwena Forum), Potgietersrus (Judea Forum), Ellisras/Lephalale, Marken (Limpopo-Wes), Louis Trichardt, Belfast, Nelspruit, Ohrigstad, en selfs Pretoria en Mamelodi !  Sommiges het vertel van watervoorsieningsprojekte aan arm, marginale gemeenskappe, ander van geestelike werk in skole en van wonderlike bekerings, ander van voedselverspreidingsprojekte aan arm mense wat byna te goed klink om waar te wees, en nog ander van nuwe verhoudinge wat tussen wit en swart Christene en selfs tussen dominees van die twee kerke gegroei het – en dit tussen mense wat mekaar tevore nie eens geken het nie.  Een NG Kerk dominee het na die tyd gesê: “dit was die beste dag van my hele jaar (2008)”. Om alles af te sluit het ons die egte koinonia “a la” die Handelinge 2-styl ervaar deurdat ons saam aan tafel was en die keurige maaltyd van die VGK-vroue van die Dienssenstrum saam geniet het. 

Indien u hierdie berig lees en opreg begeer om deel van hierdie goeie verhaal te word, kan u gerus met ds Andries Louw van die Sinodale Getuienisforum skakel by selfoon nr. 083 276 4476 of ‘n e-pos stuur na anelouw@getuienisforum.org.za.  

Kyk gerus ook na die webwerf van die Forum by www.getuienisforum.org.za.  
 
 

Eerstejaarskampe 2009 
>>  Universiteit van Pretoria
NG Universiteitsoord bied elke jaar eerstejaarskampe aan vir alle nuwe eerstejaarstudente aan die Universiteit van Pretoria. Volgende jaar se kamp word beplan vir 12 tot 16 Januarie 2009. 
**  Vir meer inligting en inskrywingsvorm - besoek http://www.universiteitsoord.co.za/newpa/eerstejk_2009.html
=====================================================================
>>  Nelson Mandela Metropolitaanse Universiteit (Port Elizabeth)
Die Klema Eerstejaarskamp van 22-25Januarie 2009 is 'n omvattende studente ervaring waar studente-leiers, tans studente by die NMMU en ander tersiêre inrigtings, hulle wysheid deel en al die eerstejaars se vrae antwoord en hulle gemoed gerusstel.

**  Vir verdere inligting besoek http://www.ngkok.co.za/Kennisgewings/1stejaarkamp2009.pdf 
 

Gemeente- en kollega-nuus

>>  NG Rietfontein-Noord het vanjaar deel geword van kerke in 30 lande wêreldwyd wat die Veritas College opleiding aanbied.  

*  Gelowiges van alle kerke wat belangstel om deel van hierdie proses te word is weIkom om die kerkkantoor by Rietfontein-Noord te skakel by 012-331-3253 of ’n e-pos te stuur aan jurievanzyl@mweb.co.za.  
*  ’n Fasiliteringskursus vir Module 1 word beplan vir 14-18 Januarie 2009, kostes beloop R450.  Die program stel mense instaat om die kursus in hulle eie gemeente aan te bied.  Veritas lei fasiliteerders vir elke module op om binne hulle eie gemeentes en bedieninge weer ander te kan toerus. Lidmate wat vanjaar die kursus by Rietfontein-Noord voltooi het is beskikbaar om te help met die aanbied van die programme in ander gemeentes.  
*  Lees die aangehegte uitnodiging vir meer besonderhede oor die inhoud van die opleiding.
=====================================================================
>> NG Rustenburg-Suid vier gedurende 28-29 November 2008 hulle 50ste verjaardag.  Die program sluit oa in: 'n heerlike Plaaskombuis Weskusete op Saterdagaand en Sondagoggend 'n Dankdiens wat gelei word deur dr Johan Pienaar.  Vir verdere inligting skakel die kantoor - 014-592 2419 of ds Sterns Pretorius - 082 576 7675.    

===================================================================== 
NG Gemeente Overkruin het 'n vakature vir 'n voltydse Jeugwerker (verkieslik met ‘n B.Diac-graad of soortgelyke kwalifikasies) vanaf 1 Maart 2009.  Vir navrae kontak ds Heinrich Carstens by 083 566 1490 of heinrich.carstens@telkomsa.net.  Skriftelike aansoeke asook ’n volledige CV en die name van drie onlangse referente met hulle volledige kontakbesonderhede, kan voor of op 30 Januarie 2009 gerig word aan: jcvzyl@mweb.co.za of aan heinrich.carstens@telkomsa.net of alternatief aan:  Die DVK-voorsitter, NG Gemeente Overkruin, Posbus 13956, Sinoville, 0129 of per faks aan 012 567 2177 
 ===================================================================== 

 Ten slotte 
Gratis rekenaarprogramme
Goeie rekenaarprogramme hoef nie duisende rande te kos nie.  Daar is baie wat niks kos nie!  Gaan kyk op hierdie webwerf vir 400 beste programme wat hulle aanbeveel.  Dalk is daar een wat jou kan help.  http://www.freeziq.com/2008/06/18/top-400-freeware-software.html

Groot internasionale sendingkonferensie
Die volgende groot internasionale Lausanne konferensie oor Wêreldevangelisasie sal DV in Suid-Afrika plaasvind, in Kaapstad op 16-25 Oktober 2010.  Vir meer inligtinggaan na http://www.lausanne.org/cape-town-2010/cape-town-2010.html. 
 
[Uit : BM-Monitor:  Maandelikse e-nuusbrief aan almal wat die tegnologie beter vir die koninkryk van God wil inspan.]
=====================================================================
*  Logos Bybel Sagteware
Die sagteware verskaf 'n wonderlike reeks bronne vir ernstige en uitgebreide Bybelstudie.  Besoek http://www.logos.sa.com.  'n Spesiale aanbod is geldig tot 10 Desember 2008. 
=====================================================================
*  2008 Kerkorde van Noordelike Sinode:  http://www.ngk-ntvl.com/kerk-_en_algemene_regsnavrae.htm
*  Riglyne vir die vergoeding van leraars vir 2009/2010:  http://www.ngk-ntvl.com/Leraarsvergoeding%202009-2010.doc
 
 
BYLAES
VERITAS: Toerusting vir Gelowiges van Alle Kerke

Die Ned Geref Kerk Rietfontein Noord het vanjaar deel geword van kerke in 30 lande wêreldwyd wat die Veritas College opleiding aanbied.  Meer as 6000 gelowiges uit ‘n wye verskeidenheid denominasies en kulture bygewoon word het vanjaar deel geneem aan ‘n dinamiese leierskapsprogram wat leiers toerus om ander leirs op te lei vir ‘n Bybelse bediening. 

Veritas College, gestig in 1992, fokus daarop om gemeentelede te help om evangeliesasie en die opbou en uitbou van die gemeente te bevorder met ‘n sterk kem op leierskapsontwikkeling.
 

Veritas glo dat die grondslag van leierskapsontwikkeling begin by die lees en leef van die Woord. Lidmate moet bemagtig word om die Woord op ‘n verantwoordelike wyse te kan lees en toepas in hulle lewens. Kerkraadslede, bedieningsleiers, kleingroep- en selgroepleiers en gemeentelede word toegerus om Skrif-waarhede prakties toe te pas en uit te leef. Hierdie klem op toerusting van leiers is besig om nie net gemeentes nie, maar ook die omgewing waarin gelowiges leef en werk radikaal te verander.. 
 

Die media bombardeer ons as gelowiges vandag met vrae en vertwyfelinge oor die Woord. Al manier om te kan onderskei tussen waarheid en valsheid is om die Woord meer te lees en te verstaan wat jy lees. Veritas help gelowiges daarmee.

 

Inhoud van die opleiding ...

Die materiaal bestaan uit 4 modules: 

Module 1 leer mense hoe om uitleg en vermaning te interpreteer met die fokus op Paulus se briewe, hoe om boodskappe voor te berei en hoe om kleingroepe te lei.  Baie klem word hier gelê op die basis van ons geloof in Christus en hoe dit gevind kan word uit Paulus se briewe.

Module 2 leer mense hoe om ‘n verhaal en ook wettiese literatuur te interpreteer met die fokus op die Pentateug (eerste 5 boeke) en Ou Testamentiese historiese boeke, en hoe om ‘n boodskap aan kinders oor te dra.

Module 3 leer mense hoe om poësie te interpreteer met die fokus op die Psalms, wysheidsliteratuur en profetiese boeke en hoe om berading d.m.v. die Skrif te doen.

Module 4 leer mense hoe om die evangelies en apokaliptiese literatuur te interpreteer. Bybelse boeke wat behandel word, is die Evangelies, Handelinge en Openbaring. 

 Elke module word in vyf boublokke verdeel wat elkeen natuurlik oorvloei in die volgende om sodoende die deelnemers toe te rus om die verskillende tipes Bybelboeke te interpreteer, die boodskap toe te pas en dit doeltreffend oor te dra.:

 

Gelowiges van alle kerke wat belangstel om deel van hierdie proses te word is weIkom om die kerkkantoor by Rietfontein-Noord te skakel by 0123313253 of ’n e-pos te stuur aan jurievanzyl@mweb.co.za.  ’n Fasiliteringskursus vir Module 1 word beplan vir 14-18 Januarie 2009, kostes beloop R450.  Die program stel mense instaat om die kursus in hulle eie gemeente aan te bied.  Veritas lei fasiliteerders vir elke module op om binne hulle eie gemeentes en bedieninge weer ander te kan toerus. Lidmate wat vanjaar die kursus by Rietfontein-Noord voltooi het is beskikbaar om te help met die aanbied van die programme in ander gemeentes.  

Besoek gerus die webblad www.veritascollege.org vir meer inligting.


Terug na hoofblad

